
ఆనన్దభాష్యకర్త్తారం   రామానన్దం  చ రాఘవమ్ ।
కుర్వే గురుం చ నత్త్వాహం శ్రీమద్వైష్ణవమఙ్గలమ్     ॥ ౧॥
సంస్కారపఞ్చకాపన్నా యే చేశానీశబోధకాః ।
తేభ్యః శ్రీరామభక్తేభ్యో  వైష్ణవేభ్యోఽస్తు   మఙ్గలమ్  ॥౨॥
సాత్వికా ద్రోహశూన్యా  యే ప్రశాన్తచేతసస్తథా  ।
తేభ్యః శ్రీరామభక్తేభ్యో  వైష్ణవేభ్యోఽస్తు   మఙ్గలమ్  ॥ ౩॥
పరోపకారకర్త్తారః  సౌమ్యాశ్చ యే జితేన్ద్రియాః  ।
తేభ్యః శ్రీరామభక్తేభ్యో  వైష్ణవేభ్యోఽస్తు   మఙ్గలమ్  ॥ ౪॥
యే సాధుగురుభక్తాశ్చ సదాచారపరాయణాః ।
తేభ్యః శ్రీరామభక్తేభ్యో  వైష్ణవేభ్యోఽస్తు   మఙ్గలమ్  ॥ ౫॥
శ్రీరామపూజకా  యే చ యజ్ఞదానతపఃపరా  ।
తేభ్యః శ్రీరామభక్తేభ్యో  వైష్ణవేభ్యోఽస్తు   మఙ్గలమ్  ॥౬॥
పతితపావనా యే చ రామకీర్త్తనతత్పరాః ।
తేభ్యః శ్రీరామభక్తేభ్యో  వైష్ణవేభ్యోఽస్తు   మఙ్గలమ్  ॥ ౭॥
ద్వారపీఠాధిపశ్రీమత్పూర్ణవిరాఠినిర్మితమ్   ।
మఙ్గలం  భవతాదేతత్ సర్వేషాం మఙ్గలప్రదమ్   ॥౮॥
ఇతి శ్రీపూర్ణవిరాఠీదేవాచార్యనిర్మితం   శ్రీవైష్ణవమఙ్గలం     సమ్పూర్ణమ్  ।

